Марына Красата 

Родная мова

На роднай мове размаўляе ўся краіна,

А разам з ёю размаўляю я.

На роднай мове салавей спявае,

А разам з ім спяваю я.

На роднай мове размаўляе вецер,

А разам з ім і лісце, і трава.

І як заўсёды, разам з імі

На роднай мове размаўляю я.

Юлія Сотнікава 

Родная мова

На свеце існуе шмат моў,

У кожнага народа ёсць свая.

І людзі ўсе гавораць столькі слоў…

Аднак мая – адзіная, святая.

Яе люблю, на ёй я размаўляю.

Яна прыгожая і простая такая.

Яе шаную, паважаю, разумею.

Яна мая – адзіная, святая.

Кацярына Прасянцова 

Мова беларуская

З маленства чую я

Знаёмыя мне словы:

“Мова родная твая – 

Мова беларуская!”

Для мяне ты такая адна,

Трапяткая, святая, свая,

Мова родная мая – 

Мова беларуская!

Крысціна Аўдзеева 

Любімая мова мая

Любімая мова ты родная!

Любімая мова мая!

Ты шчырая, светлая, добрая,

Як маці, святая мая.

Была б я і ў Польшчы, і ў Англіі,

Усё роўна хацела б дамой.

Бо родны мой гук толькі той,

Які на радзіме пачую святой.

